
Мустақиллик йилларида Муҳтарам Президентимизнинг миллий маънавий тикланиш концепцияси ҳамда тараққиётнинг “ўзбек модели”га хос тарзда ёшларнинг дунёқарашини ривожлантириш, улар манфаатларини ҳимоя қилиш борасида тўлиқ хукуқий база яратилди. Ўзбекистон Республикаси Президентининг 2014 йил 6 февралда қабул қилинган “Ўзбекистон Республикасида ёшларга оид давлат сиёсатини амалга оширишга қаратилган қўшимча чора-тадбирлар тўғрисида”ги ПҚ-2124-сонли Қарори эса, мустақиллик йилларида ёшларнинг жамиятда ўз ўринларини топиш борасидаги олиб борилган ислоҳотларнинг мантиқий ва қонуний давоми сифатида бу борадаги ишларнинг янги босқичини бошлаб берди. Ушбу қарорга асосан ёшлага оид давлат сиёсатини амалга оширишга қаратилган қўшимча чора-тадбирлар Дастури қабул қилинди ва дастур доирасида кенг кўламли ишлар олиб борилмоқда.


Республикамизда ёшларни молиявий қўллаб-қувватлаш соҳасида кредитлар ажратишни тартибга солувчи тегишли меъёрий-хуқуқий база шакллантирилган. Бу борада Республика Марказий банки етакчилигидаги тижорат банклари томонидан Ўзбекистонда ёш тадбиркорларни ҳар томонлама қўллаб-қувватлаш, тадбиркорлик соҳасидаги билим ва қўникмаларини ошириш, уларнинг бизнес режаларини рўёбга чиқариш, коллеж битирувчиларини иш билан таъминлашга қаратилган лойиҳаларни рағбатлантириш мақсадида чора-тадбирлар дастури белгиланиб, қатор лойиҳалар амалга оширилмоқда.

Ҳурматли битирувчилар, мамлакатимизда тадбиркорликни бошлаш ва уни йўлга қўйиш, ҳамда ривожлантириш учун мустақиллигимизнинг илк кунлариданоқ ҳукуматимиз ва шахсан Юртбошимиз томонидан жуда катта эътибор қаратиб келинмоқда. Уларга катта-катта имкониятлар ва имтиёзлар берилмоқдаки, бунинг натижасида 2014 йилда мамлакат ялпи ички маҳсулоти (ЯИМ)да кичик бизнес ва хусусий тадбиркорликнинг улуши 56.4 фоизни (вилоятимизда 77.1 %) ташкил этиб, кейинги 10-12 йилда қарийб икки баробарга ошди.


Тадбиркорликни йўлга қўйиш учун авваламбор, тадбиркорликнинг қандай турлари мавжуд ва уни қандай қилиб, ташкил этиш ва расмийлаштириш ҳақида тўхталиб ўтамиз. 


Тадбиркорлик фаолияти ёки тадбиркорлик деганда — “Тадбиркорлик фаолияти субъектлари томонидан қонун ҳужжатларига мувофиқ амалга ошириладиган, таваккал қилиб ва ўз мулкий жавобгарлиги остида даромад (фойда) олишга қаратилган ташаббускор фаолият тушунилади”.

 Кичик тадбиркорлик субъектлари турлари қуйидагилардан иборат.

Якка тартибдаги тадбиркорлар; микрофирмалар; кичик корхоналар;

Якка тартибдаги тадбиркорлик:

Якка тартибдаги тадбиркорлик — юридик шахс ташкил этмаган ҳолда жисмоний шахс (якка тартибдаги тадбиркор) томонидан тадбиркорлик фаолиятининг амалга оширилиши.

Якка тартибдаги тадбиркорлик якка тартибдаги тадбиркор томонидан ходимларни ёллаш ҳуқуқисиз, мулк ҳуқуқи асосида ўзига тегишли бўлган мол-мулк негизида, шунингдек мол-мулкка эгалик қилиш ва (ёки) ундан фойдаланишга йўл қўядиган ўзга ашёвий ҳуқуқ туфайли ўзига тегишли бўлган мол-мулк негизида мустақил равишда амалга оширилади.

Якка тартибдаги тадбиркорликни амалга ошириш учун эр-хотиндан бири эр-хотиннинг умумий биргаликдаги мол-мулкидан фойдаланадиган ҳолларда, агар қонунларда, никоҳ шартномасида ёки эр-хотин ўртасидаги ўзга келишувда бошқача қоида назарда тутилган бўлмаса, эрнинг (хотиннинг) розилиги талаб қилинади.
Якка тартибдаги тадбиркорлар шуғуллниши мумкин бўлган фаолият турлари

Ўзбекистон Республикаси Вазирлар Маҳкамасининг 2011 йил 7 янардаги “Хусусий тадбиркорлар юридик шахс ташкил этмасдан шуғулланиши мумкин бўлган фаолият турлари рўйхатини тасдиқлаш тўғрисида”ги 6-сонли қарор билан якка тартибдаги тадбиркорлар юридик шахс ташкил этмасдан шуғулланиши мумкин бўлган 74та фаолият турлари рўйхати тасдиқланди. 

Мазкур қарорга мувофиқ:

Жисмоний шахислар 2011 йил 1 апрелдан бошлаб мазкур қарор билан тасдиқланган Рўйхатга киритилмаган фаолият турларини амалга ошириши мумкун эмаслиги;

Туман (шаҳарлар) ҳокимлари ҳузуридаги тадбиркорлик субъектларини рўйхатга ўтказиш инспекциялари ва давлат солиқ хизмати органлари фаолият турлари бўйича хусусий тадбиркорларга рухсатномалар расмийлаштириш ва уларни давлат рўйхатидан ўтказиш ушбу қарор билан тасдиқланган 

Рўйхатларга қатъий риоя этилиши;

Ўзбекистон Республикаси Молия вазирлиги, Иқтисодиёт вазирлиги ва Давлат солиқ қўмитаси хусусий тадбиркорлар фаолиятининг таҳлилини ҳисобга олган ҳолда, зарур ҳолларда Вазирлар Маҳкамасига мазкур қарор билан тасдиқланган Рўйхатни кенгайтириш ёки ундан фаолият турларини чиқариб ташлаш бўйича таклифлар киритиши белгиланган.    

	Т/р


	Фаолият турининг номи

	I.
	Чакана савдо:

	1.
	Озиқ-овқат товарлари билан чакана савдо қилиш (ўсимлик мойи ва алкоголли маҳсулотларни сотиш бундан мустасно)

	2.
	Деҳқон бозорларида қишлоқ хўжалиги маҳсулотларини чакана сотиш 

	3.
	Ноозиқ-овқат товарларини чакана сотиш (нефть маҳсулотларининг барча турларини, қимматбаҳо металлар ва қимматбаҳо тошлардан ясалган буюмлар ёхуд бундай материаллар қўлланилган буюмларни, кино ва видео маҳсулотларини, янги импорт автомобиллар ва фармацевтика товарларини сотиш бундан мустасно)

	4.
	Озиқ-овқат ва ноозиқ-овқат товарларини чакана сотиш (турғун шохобчаларда аралаш савдо қилиш)

	5.
	Товарларни импорт қилиш ва чакана сотиш*

	II.
	Қонун ҳужжатларида белгиланган рўйхат бўйича ҳунармандчилик фаолияти. 

	III.
	Маиший хизматлар, II бўлимда назарда тутилганларидан ташқари:

	6.
	Сартарошлик хизматлари, маникюр, педикюр, косметолог хизматлари ва шунга ўхшаш бошқа хизматлар

	7.
	Кир ювиш, қуруқ ва кимёвий тозалашни ташкил этиш, шунингдек дазмоллаш хизматлари

	8.
	Гилам ва гилам буюмларини таъмирлаш ва тозалаш

	9.
	Тикув, мўйна, чарм ва трикотаж буюмларни, бош кийимларни, тўқимачилик галантереясидан тикилган буюмларни таъмирлаш ва тикиш, шу жумладан дераза ва эшик пардалари тикиш, трикотаж буюмларни тўқиш 

	10.
	Ҳайвонлар терилари, мўйна, тўқимачилик, чарм буюмлар ва бошқа буюмларни ошлаш ва бўяш

	11.
	Якка буюртмалар бўйича пойабзал тайёрлаш ва тикиш, пойабзални таъмирлаш, бўяш ва тозалаш

	12.
	Атторлик буюмларини тайёрлаш ва таъмирлаш

	13.
	Бижутерия ва жевакларни тайёрлаш ва таъмирлаш

	14.
	Калитлар тайёрлаш 

	15.
	Металл ва тунука буюмлар тайёрлаш ва таъмирлаш

	16.
	Мотам гулчамбарлари, сунъий ранглар, гирлянд тайёрлаш

	17.
	Тўсиқлар, ҳайкаллар, металлдан ясалган гулчамбарларни тайёрлаш ва таъмирлаш

	18.
	Ёғочдан (мебелдан ташқари) ва алюминий (пластик) профилдан эшик, дераза ва бошқа буюмлар тайёрлаш. 

	19.
	Инвентарни (хўжалик, спорт, балиқчилик ва ҳоказо инвентарь) таъмирлаш ва тайёрлаш 

	20.
	Кесувчи буюмлар ва асбобларни чархлаш

	21.
	Мебелни йиғиш ва таъмирлаш

	22.
	Мусиқа асбобларини таъмирлаш ва созлаш

	23.
	Якка буюртма бўйича қимматбаҳо металлардан ва тошлардан заргарлик буюмларини ясаш, шунингдек заргарлик буюмларини таъмирлаш

	24.
	Оптика, соатларни таъмирлаш ва ўймакорлик ишлари

	25.
	Радиоэлектрон аппаратлар, маиший машиналар, маиший приборлар, офис машиналари ва ҳисоблаш техникасини таъмирлаш, ўрнатиш ва уларга техник хизмат кўрсатиш

	26.
	Транспорт воситаларини таъмирлаш ва уларга техник хизмат кўрсатиш, шу жумладан, транспорт воситаларига техник хизмат кўрсатиш хизматларининг бошқа турлари (акустик тизимлар ва қўриқлаш сигналларини таъмирлаш ва ўрнатиш, ювиш, текислаш, кузовга ҳимоя ва безак қопламалари қоплаш, салонни тозалаш ва шунга ўхшаш бошқа хизматлар)

	27.
	Санитария-техника хизматлари ва пайвандлаш ишлари

	28.
	Шиша ва ойналарни қирқиш, шишага бадиий ишлов бериш

	29.
	Биноларга ойна ўрнатиш хизматлари

	30.
	Жамоат ҳожатхоналари хизматлари

	31.
	Ҳаммом ва сауна хизматлари

	32.
	Тураржойларни йиғиштириш хизматлари

	33.
	Ҳовлилар ва боғларга қараш хизматлари, шунингдек кўкаламзорлаштириш ишлари

	34.
	Боғлар, полизлар ва дов-дарахтларни зараркунандалар ва касалликлардан ҳимоя қилиш

	35.
	Видеога олиш ва фотосуратга олиш хизматлари 

	35-1.
	Хўжалик моллари ва уй-рўзғор буюмларини (мебель, идиш-товоқлар, хўжалик, спорт, балиқчилик анжомлари, маиший техника, приборлар ва бошқаларни) ижарага бериш 

	IV.
	Фаолиятнинг бошқа турлари:

	36.
	Миллий ширинликлар, нон-булка ва қандолатчилик маҳсулотлари, поп-корн, фрезерда музқаймоқ, салатлар ва тузламалар тайёрлаш ва сотиш, шунингдек уй шароитларида ёки маҳаллий давлат ҳокимияти органларининг қарори билан ажратилган махсус жойларда ўтириш жойлари ташкил этмасдан доналаб сотиладиган таомларнинг айрим турларини тайёрлаш 

	37.
	Ўлчов воситалари тайёрлаш ва уларни прокатга бериш

	38.
	Қурилиш, таъмирлаш ва безаш бўйича алоҳида ишларни бажариш (капитал қурилиш, қурилиш-монтаж ишлари бўйича юридик шахсларга хизмат кўрсатишдан ташқари)

	39.
	Репетиторлик хизматлари 

	40.
	Таржима хизматлари, таҳрир хизматлари

	41.
	Болаларнинг ўйинчоқ автоматлари билан боғлиқ хизматлар

	42.
	Ахборотнинг криптографик ҳимояси воситаларини лойиҳалаш, яратиш, ишлаб чиқариш, сотиш, таъмирлаш ва улардан фойдаланиш 

	43.
	Дизайн бўйича хизматлар (график, интерьер, мебель ва ҳоказолар), шунингдек чизмачилик-графика ишлари, шунингдек рассомлик санъати 

	44.
	Компьютер дастурларини ишлаб чиқиш хизматлари, компьютер ўйинларини ташкил этиш, шунингдек компьютер ёрдамида матнларни териш ва босиб чиқариш хизматлари, матндан нусха олиш ва кўпайтириш билан боғлиқ хизматлар

	45.
	Ташриф қоғозлари ва таклифнома билетларини тайёрлаш ва босиш

	46.
	Муқовалаш ишлари

	47.
	Рекламани ишлаб чиқиш ва жойлаштириш

	48.
	Суғурта агентлари томонидан кўрсатиладиган хизматлар

	49.
	Тўйлар, юбилейлар ва бошқа тантаналарда концерт хизмати кўрсатиш

	50.
	Ўзбекистон Республикасида ва унинг ташқарисида гастроль-концерт фаолиятини амалга ошириш

	51.
	Тантанали маросимларни ташкил этиш хизматлари (тўй, юбилей, туғилган кун ва ҳоказолар)

	52.
	Кўйлак ва костюмларни, шунингдек уларга аксессуарларни прокатга бериш

	53.
	Ижтимоий хизматлар (болалар, беморлар ва кекса кишиларга қараш хизматлари)

	54.
	Жисмоний тарбия-соғломлаштириш фаолияти (шейпинг, аэробика, спорт секциялари, саломатлик гуруҳлари), тренерлик хизматлари

	55.
	Тўгараклар ташкил этиш ва юритиш

	56.
	Тулумни шишириш хизматлари (таксидермик ишлар)

	57.
	Тегирмонларда донни майдалаш (тозалаш) хизматлари 

	58.
	Мол сўйиш хизматлари

	59.
	Уй ҳайвонларига қараш хизматлари

	60.
	Ветеринария фаолияти

	61.
	Юкларни автомобиль транспортида ташиш

	62.
	Йўловчилар ва юкларни дарё транспортида ташиш

	63.
	Ўсимлик, ҳайвонлар ва минераллардан тайёрланган доривор хом ашёни етиштириш, йиғиштириш, тайёрлаш, қадоқлаш ва улгуржи сотиш

	64.
	Гуллар ва декоратив дарахтлар етиштириш ва сотиш

	65.
	Аквариум балиқлари, декоратив қушлар ва бошқа ҳайвонларни кўпайтириш ва сотиш

	66.
	Шиша идишлар ва иккиламчи хом ашёни қабул қилиш хизматлари (металл чиқиндиларидан ташқари)

	67.
	Риэлторлик фаолияти (ЎзР ВМ 01.04.2011 й. 100-сон Қарори таҳриридаги банд)

	68.
	Жисмоний ва юридик шахсларга махсус техникадан (тракторлар, автокранлар, бульдозерлар, экскаваторлар ва бошқалардан) фойдаланган ҳолда хизматлар кўрсатиш (ЎзР ВМ 10.06.2011 й. 170-сон Қарорига мувофиқ киритилган банд)

	69.
	Илмий-тадқиқот, тажриба-конструкторлик ва технологик ишлар учун пудрат шартномаси бўйича ишларни бажариш (ЎзР ВМ 10.06.2011 й. 170-сон Қарорига мувофиқ киритилган банд)

	70.
	Матрицали принтерлар ва алфавит-рақам ёзадиган қурилмалар учун бўёвчи тасмаларни тайёрлаш ва қайта ишлаш (ЎзР ВМ 10.06.2011 й. 170-сон Қарорига мувофиқ киритилган банд)

	71.
	Қоғозлар ва скоросшивателлар учун конвертлар, папкалар тайёрлаш (ЎзР ВМ 10.06.2011 й. 170-сон Қарорига мувофиқ киритилган банд)

	72.
	Телекоммуникациялар операторларига, провайдерларига воситачилик хизматлари кўрсатиш (салоҳиятли абонентларни излаш, абонентлар ёки хизматлар кўрсатувчилар билан абонентлик шартномалари тузиш ва уларга маълумот-ахборот хизмати кўрсатиш, хизмат кўрсатувчиларнинг хизмати учун тўловларни қабул қилиш) (ЎзР ВМ 10.06.2011 й. 170-сон Қарорига мувофиқ киритилган банд)

	73.
	Ташкилотлар учун қишлоқ хўжалиги маҳсулотлари (хом сут, сабзавотлар, мевалар, асал, тери ва мўйна) тайёрлаш бўйича хизматлар (ЎзР ВМ 10.06.2011 й. 170-сон Қарорига мувофиқ киритилган банд)

	74.
	Пахта (илгари истеъмолда бўлган) ва жун тозалаш ҳамда титиш хизматлари (ЎзР ВМ 10.06.2011 й. 170-сон Қарорига мувофиқ киритилган банд)


*) Товарларнинг турлари туманлар (шаҳарлар) ҳокимликлари ҳузуридаги тадбиркорлик субъектларини рўйхатдан ўтказиш инспекциялари томонидан бериладиган чакана савдони амалга ошириш ҳуқуқи учун берилган рухсатномада, шунингдек давлат солиқ хизмати органлари томонидан берилган тижорат фаолияти учун мўлжалланган товарларни олиб келувчи юридик шахс бўлмасдан ташкил этилган якка тадбиркорнинг рўйхатдан ўтказиш (рухсат бериш) тартиботлари варақасида кўрсатилади.

Изоҳ.

Агар якка тадбиркор фаолиятнинг асосий турига нисбатан ёрдамчи ҳисобланган фаолиятни амалга оширса, қатъий белгиланган солиқ фаолиятнинг бир тури учун тўланади.

Ушбу Рўйхатга киритилган фаолият турлари юридик шахс шаклидаги тадбиркорлик субъектлари томонидан ҳам амалга оширилиши мумкин.

Ушбу Рўйхат доирасида ўз фаолиятини амалга оширадиган хусусий тадбиркорлар қонун ҳужжатларида белгиланган тартибда ташқи иқтисодий фаолият билан шуғулланишлари мумкин. 
Микрофирмалар:

Ишлаб чиқариш тармоқларидаги, банд бўлган ходимларининг ўртача йиллик сони кўпи билан йигирма киши, хизмат кўрсатиш соҳасидаги ва бошқа ноишлаб чиқариш тармоқларидаги, банд бўлган ходимларининг ўртача йиллик сони кўпи билан ўн киши, улгуржи ва чакана савдо ҳамда умумий овқатланиш тармоқларидаги, банд бўлган ходимларининг ўртача йиллик сони кўпи билан беш киши бўлган микрофирмалар;
Кичик корхоналар қуйидаги тармоқлардаги:

енгил ва озиқ-овқат саноатидаги, металлга ишлов бериш ва асбобсозлик, ёғочсозлик, мебель саноати ҳамда қурилиш материаллари саноатидаги, банд бўлган ходимларининг ўртача йиллик сони кўпи билан икки юз киши;

машинасозлик, металлургия, ёқилғи-энергетика ва кимё саноати, қишлоқ хўжалик маҳсулотларини ишлаб чиқариш ва қайта ишлаш, қурилиш ҳамда бошқа саноат-ишлаб чиқариш соҳаларидаги, банд бўлган ходимларининг ўртача йиллик сони кўпи билан эллик киши;

фан, илмий хизмат кўрсатиш, транспорт, алоқа, хизмат кўрсатиш соҳалари (суғурта компанияларидан ташқари), савдо ва умумий овқатланиш ҳамда бошқа ноишлаб чиқариш соҳаларидаги, банд бўлган ходимларининг ўртача йиллик сони кўпи билан   кичик корхоналар.
Кичик тадбиркорлик субъектлари ходимларининг ўртача йиллик сони қонун ҳужжатларида белгиланган тартибда аниқланади. Бунда унитар (шўъба) корхоналарда, филиалларда ва ваколатхоналарда ишловчиларнинг сони ҳам ҳисобга олинади.

Фаолиятнинг бир неча турини амалга оширувчи (кўп тармоқли) юридик ва жисмоний шахслар йиллик оборот ҳажмида улуши энг кўп бўлган фаолият тури мезонлари бўйича кичик тадбиркорлик субъектларига киради.

Кичик тадбиркорлик субъектлари учун қонун ҳужжатларида назарда тутилган имтиёзлар, кафолатлар ва ҳуқуқлар юқорида санаб ўтилган тижорат ташкилотларига улар томонидан ваколатли ташкилотларга (давлат солиқ, божхона хизмати органлари, давлат статистика органлари, банклар ва бошқаларга) имтиёзлар, кафолатлар ва ҳуқуқлар хусусиятидан келиб чиқиб, кичик тадбиркорлик субъектлари эканлиги ҳақида хабарнома тақдим этган ҳолда қилинган мурожаатлар асосида берилади. Хабарноманинг тўғрилиги учун жавобгарлик хабарномани тақдим этган субъектлар зиммасига юклатилади.

Микрофирма ва кичик корхона ходимларнинг белгиланган ўртача йиллик сонини ошириб юборган тақдирда, ошириб юборишга йўл қўйилган давр учун ва кейинги уч ойга улар қонун ҳужжатларида назарда тутилган имтиёзлар, кафолатлар ва ҳуқуқлардан маҳрум этилади.
Жисмоний шахсларнинг юридик шахс ташкил этмаган ҳолдаги биргаликдаги тадбиркорлик фаолияти

Жисмоний шахслар юридик шахс ташкил этмаган ҳолдаги биргаликдаги тадбиркорлик фаолиятини қуйидаги:

эр-хотиннинг умумий мол-мулки негизида улар томонидан амалга ошириладиган оилавий тадбиркорлик;

оддий ширкат;

юридик шахс ташкил этмаган ҳолда деҳқон хўжалиги шаклларида амалга оширишлари мумкин.

Эр-хотинга умумий биргаликдаги мулк ҳуқуқида тегишли бўлган мол-мулк негизида оилавий тадбиркорлик амалга оширилаётганида, иш муомалаларида эр-хотин номидан эрнинг ёки хотиннинг розилиги билан улардан бири иштирок этади, бу розилик якка тартибдаги тадбиркор рўйхатдан ўтказилаётганда тасдиқланиши лозим.

Тадбиркорлик фаолияти объекти сифатида уй-жойдан фойдаланиш билан боғлиқ оилавий тадбиркорлик амалга оширилаётганида, уй-жой мулкдорларидан бирининг иш муомалаларига киришиши оиланинг вояга етган бошқа аъзоларининг нотариал тасдиқланган розилиги бўлган тақдирда амалга оширилади.

Жисмоний шахслар фақат якка тартибдаги тадбиркорлар тариқасида давлат рўйхатидан ўтганларидан кейин улар биргаликдаги тадбиркорлик фаолиятини амалга ошириш учун тузиладиган оддий ширкат шартномаси тарафлари бўлишлари мумкин.

Деҳқон хўжалиги ва оддий ширкатни тузиш, уларнинг фаолият юритиши ва фаолиятини тугатиш билан боғлиқ муносабатлар қонун ҳужжатлари билан тартибга солинади.
Оилавий тадбиркорлик

Оилавий тадбиркорликни ташкил этиш шакллари.

Ўзбекистон Республикаси Вазирлар Махкамасининг 2009 йил 29 июлдаги 216-сонли “Оилавий тадбиркорликни ҳамда ҳунарманчилик фаолиятини ривожлантириш ва кенгайтириш чора-тадбирлари тўғрисида”ги Қарорида Оилавий тадбиркорлик тушунчаси ва уни ташкил этиш шакиллари белгиланган.

оилавий тадбиркорлик — эр-хотин томонидан уларга биргаликдаги умумий мулк ҳуқуқи билан тегишли бўлган уларнинг умумий мулки негизида амалга ошириладиган ҳамда эр-хотиннинг ва уларга ёрдам берувчи оила аъзоларининг шахсий меҳнатига асосланган, юридик шахс бўлмаган жисмоний шахсларнинг биргаликдаги тадбиркорлик фаолияти;

оила аъзолари — эр-хотин, ота-оналар ёки фарзандликка олувчилар ҳамда 15 ёшдан ошган, шу жумладан фарзандликка олинган болалар;

Оилавий тадбиркорлик ҳамда ҳунармандчилик фаолияти субъектларини давлат рўйхатидан ўтказиш, ҳисобга қўйиш ва рухсат берувчи ҳужжатларни расмийлаштириш тадбиркорлик субъектларини давлат рўйхатидан ўтказиш, ҳисобга қўйиш ва рухсат берувчи ҳужжатларни расмийлаштиришнинг қонун ҳужжатларида белгиланган тартибига мувофиқ амалга оширилади.

Оилавий тадбиркорлик субъектларини давлат рўйхатидан ўтказишда якка тартибдаги тадбиркорни давлат рўйхатидан ўтказиш тўғрисида белгиланган намунадаги гувоҳнома берилади, унда якка тартибдаги фаолиятнинг оилавий тадбиркорлик шаклида амалга оширилиши, шунингдек биргаликдаги тадбиркорлик фаолиятини амалга оширувчи оила аъзолари кўрсатилади. 

Оилавий тадбиркорлик субъектларини давлат рўйхатидан ўтказиш, ҳисобга қўйиш ва рухсат берувчи ҳужжатларни расмийлаштиришда оилавий тадбиркорлик субъекти номидан эр-хотиндан бири улардан биттасининг нотариал тасдиқланган розилигига кўра иш кўради.

Тадбиркорлик фаолияти субъектларининг ҳуқуқлари ва бурчлари

1. Тадбиркорлик субъектларининг ҳуқуқлари ва мажбуриятлари.

Ўзбекистон Республикасининг 2000 йил 25 майдаги “Тадбиркорлик фаолияти эркинликларининг кафолатлари  тўғрисида”ги Қонуннинг 8-моддасида тадбиркорлик фаолияти субъектларининг ҳуқуқлари ва 9-моддасида тадбиркорлик фаолияти субъектларининг мажбуриятлари белгилаб берилган.

Тадбиркорлик фаолияти субъектларининг ҳуқуқлари қуйидагилардан иборат:

Тадбиркорлик фаолияти субъектлари қуйидагиларга ҳақли:

қонун ҳужжатларига мувофиқ ўзига тегишли мол-мулкка эгалик қилиш, ундан фойдаланиш ва уни тасарруф этиш;

мустақил равишда ишлаб чиқариш дастурини шакллантириш, маҳсулот етказиб берувчиларни ва ўз маҳсулотининг (ишлари, хизматларининг) истеъмолчиларини танлаш;

тадбиркорликдан чекланмаган миқдорда даромад (фойда) олиш ва уни ўз ихтиёрига кўра тасарруф этиш, товарлар (ишлар, хизматлар) бозорида устун мавқени эгаллаб турган тадбиркорлик фаолияти субъектлари бундан мустасно; 

ўз маҳсулотини (ишлари, хизматларини), ишлаб чиқариш чиқиндиларини бозор конъюнктурасидан келиб чиқиб, мустақил равишда белгиланадиган нархлар ва тарифлар бўйича ёки шартнома асосида реализация қилиш, қонун ҳужжатларида назарда тутилган ҳоллар бундан мустасно;

бинолар, иншоотлар, ускуналар ва бошқа мол-мулкни олиш ва (ёки) ижарага олиш, шу жумладан лизинг йўли билан;

белгиланган тартибда ташқи иқтисодий фаолиятни амалга ошириш.

Тадбиркорлик фаолияти субъектлари қонун ҳужжатларига мувофиқ бошқа ҳуқуқларга ҳам эга бўлиши мумкин.
Тадбиркорлик фаолияти субъектларининг мажбуриятлари қуйидагилардан иборат.(9-модда)

Тадбиркорлик фаолияти субъектлари:

ўзлари тузган шартномалардан келиб чиқадиган мажбуриятларни бажаришлари;

ёллаш асосида жалб этилган ходимлар билан ўз вақтида ҳисоб-китоб қилишлари;

хавфсизлик, экология, санитария, гигиена ва меҳнатни муҳофаза қилиш талабларига риоя этишлари;

реализация қилинадиган товарлар учун қонун ҳужжатларига мувофиқ сертификатларга эга бўлишлари;

почта манзили ва бошқа реквизитлари ўзгарганлиги тўғрисида тегишли давлат органларини ўз вақтида хабардор қилишлари;

бухгалтерия, тезкор ва статистика ҳисобини қонун ҳужжатлари талабларига мувофиқ юритишлари;

ўз фаолиятлари тўғрисидаги ҳисоботларни тегишли органларга белгиланган тартибда ва муддатларда тақдим этишлари шарт.

Тадбиркорлик фаолияти субъектларининг зиммасида қонун ҳужжатларига мувофиқ бошқа мажбуриятлар ҳам бўлиши мумкин.

1. ДЕҲҚОН ХЎЖАЛИГИ ТЎҒРИСИДА

Деҳқон хўжалиги турлари,
Деҳқон хўжалиги оилавий майда товар хўжалиги бўлиб, оила аъзоларининг шахсий меҳнати асосида, мерос қилиб қолдириладиган умрбод эгалик қилиш учун оила бошлиғига берилган томорқа ер участкасида қишлоқ хўжалиги маҳсулоти етиштиради ва реализация қилади. 

Деҳқон хўжалигидаги фаолият тадбиркорлик фаолияти жумласига киради ҳамда деҳқон хўжалиги аъзоларининг истагига кўра юридик шахс ташкил этган ҳолда ва юридик шахс ташкил этмасдан амалга оширилиши мумкин. 

Деҳқон хўжалиги ўз фаолиятида ёлланма меҳнатдан доимий асосда фойдаланиши мумкин эмас. 

Оилали ва қишлоқ жойларда камида уч йил мобайнида яшаб турган фуқароларга деҳқон хўжалиги юритиш учун мерос қилиб қолдириладиган умрбод эгалик қилишга томорқа ер участкаси суғориладиган ерларда 0,35 гектаргача ва суғорилмайдиган (лалмикор) ерларда 0,5 гектаргача ўлчамда, чўл ва саҳро минтақасида эса суғорилмайдиган яйловлардан 1 гектаргача ўлчамда берилади. Қишлоқ жойларда камида уч йил яшаб турганлик тўғрисидаги талаб янги суғориладиган ер массивлари учун қўлланилмайди. Бунда деҳқон хўжалиги юритиш учун бериладиган ер участкасининг ўлчами якка тартибда уй-жой қуриш учун мерос қилиб қолдириладиган умрбод эгалик қилишга илгари берилган ёки бериладиган ер участкасини ҳисобга олган ҳолда аниқланади.
2. ФЕРМЕР ХЎЖАЛИГИ ТЎҒРИСИДА

1. Фермер хўжалиги хуқуқий мақоми.
Фермер хўжалиги ижарага берилган ер участкаларидан фойдаланган ҳолда қишлоқ хўжалиги товар ишлаб чиқариши билан шуғулланувчи, мустақил хўжалик юритувчи субъектдир. 

Чорвачилик маҳсулоти етиштиришга ихтисослаштирилган фермер хўжалиги камида 30 шартли бош чорва моли бўлган тақдирда ташкил этилади. Фермер хўжалигига ижарага бериладиган ер участкаларининг энг кам ўлчами бир шартли бош чорва молга ҳисоблаганда Андижон, Наманган, Самарқанд, Тошкент, Фарғона ва Хоразм вилоятларидаги суғориладиган ерларда камида 0,3 гектарни, бошқа вилоятлар ва Қорақалпоғистон Республикасидаги суғориладиган ерларда камида 0,45 гектарни, суғорилмайдиган (лалмикор) ерларда эса камида 2 гектарни ташкил этади. 


Деҳқончилик маҳсулоти етиштиришга ихтисослаштирилган фермер хўжаликларига ижарага бериладиган ер участкаларининг энг кам ўлчами пахтачилик ва ғаллачилик учун камида 30 гектарни, боғдорчилик, узумчилик, сабзавотчилик ва бошқа экинларни етиштириш учун камида 5 гектарни ташкил этади. 
3. ХУСУСИЙ КОРХОНА ТЎҒРИСИДА

Мулкдор ягона жисмоний шахс томонидан тузилган ва бошқариладиган тижоратчи ташкилот хусусий корхона деб эътироф этилади. Хусусий корхона тадбиркорлик субъектларининг ташкилий-ҳуқуқий шаклидир. 

Хусусий корхона ўз мулкида алоҳида мол-мулкка эга бўлади, ўз номидан мулкий ва шахсий номулкий ҳуқуқларга эга бўлиши ҳамда уларни амалга ошириши, мажбуриятларни бажариши, судда даъвогар ва жавобгар бўлиши мумкин. 

Хусусий корхона ўз мажбуриятлари бўйича ўзига қарашли бутун мол-мулк билан жавоб беради.
4. АКЦИЯДОРЛИК ЖАМИЯТЛАР ТЎҒРИСИДА

Устав фонди жамиятнинг акциядорларга нисбатан мажбуриятларини тасдиқловчи муайян миқдордаги акцияларга тақсимланган хўжалик юритувчи субъект акциядорлик жамияти деб ҳисобланади. 

Жамият қонун ҳужжатларида тақиқланмаган фаолиятнинг ҳар қандай турларини амалга ошириш чоғида ҳуқуқларга эга бўлади ва мажбуриятларни ўз зиммасига олади. 

Жамият юридик шахс ҳисобланади ва ўзининг мустақил балансида ҳисобга олинадиган алоҳида мол-мулкига эга бўлади, ўз номидан мулкий ва шахсий номулкий ҳуқуқларни олиши ҳамда амалга ошириши, зиммасига мажбуриятлар олиши, судда даъвогар ва жавобгар бўлиши мумкин. 

Жамият давлат рўйхатидан ўтказилган пайтдан бошлаб юридик шахс ҳуқуқларини қўлга киритади. Жамият, агар унинг уставида бошқача қоида белгиланмаган бўлса, чекланмаган муддатга тузилади. 

Акциядорлик жамияти устав фондининг энг кам миқдори жамият давлат рўйхатидан ўтказилган санада Ўзбекистон Республикаси Марказий банкининг курси бўйича тўрт юз минг АҚШ долларига тенг бўлган суммадан кам бўлмаслиги керак. 

5. МАСЪУЛИЯТИ ЧЕКЛАНГАН ҲАМДА ҚЎШИМЧА МАСЪУЛИЯТЛИ ЖАМИЯТЛАР ТЎҒРИСИДА

Масъулияти чекланган жамиятнинг ҳуқуқий мақоми.
Бир ёки бир неча шахс томонидан таъсис этилган, устав фонди (устав капитали) таъсис ҳужжатлари билан белгиланган миқдорларда улушларга бўлинган хўжалик жамияти масъулияти чекланган жамият деб ҳисобланади.

Масъулияти чекланган ёки қўшимча масъулиятли жамият  қонун ҳужжатларида белгиланган тартибда давлат рўйхатидан ўтказилган пайтдан эътиборан юридик шахс мақомига эга бўлади. 

Юридик шахс бўлган тадбиркорлик субъектларини давлат рўйхатидан ўтказиш аризага илова қилинадиган қуйидаги ҳужжатлар асосида амалга оширилади:

таъсис ҳужжатларининг икки асл нусхаси (хорижий сармоя иштирокидаги корхоналар учун нотариал тасдиқланган таъсис ҳужжатлари талаб этилади); 

давлат божининг белгиланган миқдори тўланганлиги ҳақидаги банк тўлов ҳужжати (фермер ва деҳқон хўжаликлари, шунингдек давлат корхоналари негизида ташкил этиладиган акциядорлик жамиятларидан ташқари); 

фирма номларининг марказлаштирилган маълумотлар базасида қулай фирма номи захирага олинганлигини тасдиқлайдиган ягона логин ва пароль;

уч нусхада муҳр ва штамп эскизлари".

Юридик шахс бўлмаган тадбиркорлик субъектларини давлат рўйхатидан ўтказиш аризага илова қилинадиган қуйидаги ҳужжатлар асосида амалга оширилади:

· якка тартибдаги тадбиркорни давлат рўйхатидан ўтказиш учун:

· 3х4 см ўлчамдаги иккита фотосурат;

· давлат божининг белгиланган миқдори тўланганлиги ҳақидаги банк тўлов ҳужжати; уч нусхада муҳр ва штамп эскизлари (якка тартибдаги тадбиркор хоҳишига кўра);
· паспорт нусхаси;

· деҳқон хўжалигини давлат рўйхатидан ўтказиш учун:

· туман ҳокимининг ер участкаси ажратиб бериш тўғрисидаги қарори;

· муҳр ва штамп эскизлари (ариза берувчининг хоҳишига кўра);

паспорт нусхаси".

банк ҳисобварағи - банк ҳисобварағи шартномасини тузиш орқали банк мижоз (ҳисобварақ эгаси) ҳисобварағига келиб тушган пул маблағларини қабул қилиш ва киритиб қўйиш, мижознинг ҳисобварағидаги тегишли маблағларни ўтказиш ва бериш ҳамда ҳисобварақ бўйича бошқа операцияларни амалга ошириш тўғрисидаги топшириқларни бажариш вазифасини ўз зиммасига олиши натижасида банк ва мижоз ўртасида вужудга келадиган муносабатларни амалга ошириш воситаси.

жамғарма депозит ҳисобварағи - бу мижозларнинг даврий бадаллари асосида шаклланиб, муайян мақсадни амалга ошириш учун жамғариладиган ва шу мақсад учун йўналтириладиган ёхуд шартнома бекор қилиниши натижасида қайтариладиган маблағлар ҳисоби юритиладиган ҳисобварақ;

муддатли депозит ҳисобварағи - шартномада қатъий келишилган муддатга қўйилган мижозларнинг маблағлари ҳисоби юритиладиган ҳисобварақ;

ссуда ҳисобварағи - белгиланган тартибда мижозларга берилган кредитларнинг ҳисоби юритиладиган ҳисобварақ;

талаб қилиб олингунча депозит ҳисобварағи - мижозларнинг биринчи талаби биланоқ бериладиган ёки ундаги ўтказиб бериладиган маблағларнинг ҳисоби юритиладиган ҳисобварақ.

2. Мижозлар банкларда қуйидаги турдаги банк ҳисобварақларини очишлари мумкин:

а) талаб қилиб олингунча депозит ҳисобварақлари;

б) жамғарма депозит ҳисобварақлари;

в) муддатли депозит ҳисобварақлари;

г) ссуда ҳисобварақлари;

д) бошқа депозит ҳисобварақлари.

Хўжалик юритувчи субъектнинг давлат рўйхатидан ўтганидан сўнг биринчи марта миллий валютада очган талаб қилиб олингунча депозит ҳисобварағи унинг асосий талаб қилиб олингунча депозит ҳисобварағи (бундан кейинги ўринларда асосий ҳисобварақ деб юритилади) ҳисобланади. Хўжалик юритувчи субъект асосий ҳисобварағини очгандан кейин миллий ва чет эл валютасида очадиган барча талаб қилиб олингунча депозит ҳисобварақлари унинг иккиламчи ҳисобварақлари ҳисобланади.

Иш ҳақи ва унга тенглаштирилган тўловларни тўлаш юридик шахснинг асосий ҳисобварағидан Ўзбекистон Республикаси қонун ҳужжатларида белгиланган тартибда амалга оширилади.

Тадбиркорлик фаолияти субъектлари бўлган резидент юридик шахслар, якка тартибдаги тадбиркорлар ҳамда деҳқон хўжаликлари томонидан миллий валютада талаб қилиб олингунча депозит ҳисобварақлари очиш учун банкка қуйидаги ҳужжатлар тақдим қилинади:

а) ҳисобварақ очиш тўғрисида ариза;

б) тижорат фаолияти учун мўлжалланган товарларни хориждан олиб келувчи якка тартибдаги тадбиркорлар томонидан - яшаш жойи бўйича давлат солиқ хизмати органи томонидан берилган Тижорат фаолияти учун мўлжалланган товарларни олиб келувчи якка тартибдаги тадбиркор давлат рўйхатидан ўтганлиги тўғрисидаги гувоҳнома нусхаси;

в) давлат рўйхатидан ўтганлиги тўғрисидаги гувоҳноманинг нусхаси;

г) мазкур Йўриқноманинг 3-иловасида келтирилган шаклга мувофиқ имзолар намуналари ва муҳр изи қўйилган хамда нотариал тасдиқланган икки дона варақча;

д) тадбиркорлик фаолияти субъектлари бўлган резидент юридик шахслар томонидан таъсис ҳужжатлари (таъсис шартномаси, устав) ҳамда уларга киритилган ўзгартириш ва қўшимчаларнинг нусхалари, хорижий инвестициялар иштирокидаги корхоналар ва хорижий сармоя иштирокидаги бошқа корхоналарнинг таъсис ҳужжатлари ва уларга киритилган ўзгартириш ва қўшимчаларнинг нотариал тасдиқланган нусхалари; (АВ 16.08.2011 й. 1948-5-сон билан рўйхатга олинган МБ Бошқарувининг Қарори таҳриридаги кичик банд) (Олдинги таҳририга қаранг)

е) мижоз номидан пул-ҳисоб-китоб ҳужжатларини имзолаш ваколатига эга шахснинг шахсини тасдиқловчи ҳужжати (паспорт ёки уни ўрнини босадиган ҳужжат). Шахсини тасдиқловчи ҳужжатнинг асли кўрсатилгандан сўнг, банк томонидан ундан нусха олинади. (АВ 03.11.2009 й. 1948-2-сон билан рўйхатга олинган МБ Бошқарувининг Қарорига мувофиқ киритилган кичик банд)

Тадбиркорлик фаолияти субъекти бўлмаган резидент юридик шахслар ҳамда Бюджетдан маблағ олувчилар томонидан миллий валютада талаб қилиб олингунча депозит ҳисобварақлари очиш учун банкка қуйидаги ҳужжатлар тақдим қилинади:

а) мазкур Йўриқноманинг 2-иловасида келтирилган шаклга мувофиқ ҳисобварақ очиш тўғрисида ариза;

б) статистика органлари томонидан берилган Корхона ва ташкилотларнинг ягона давлат рўйхатига киритилганлиги тўғрисидаги гувоҳноманинг нусхаси;

в) мазкур Йўриқноманинг 3-иловасида келтирилган шаклга мувофиқ имзолар намуналари ва муҳр изи қўйилган хамда нотариал тасдиқланган икки дона варақча;

г) тадбиркорлик фаолияти субъекти бўлмаган резидент юридик шахслар томонидан таъсис ҳужжатлари (таъсис шартномаси, устав) ҳамда уларга киритилган ўзгартириш ва қўшимчаларнинг нотариал тасдиқланган нусхалари, шунингдек, юридик шахс номидан пул-ҳисоб-китоб ҳужжатларини имзолаш ваколатига эга шахснинг шахсини тасдиқловчи ҳужжати (паспорт ёки уни ўрнини босадиган ҳужжат). Шахсини тасдиқловчи ҳужжатнинг асли кўрсатилгандан сўнг, банк томонидан ундан нусха олинади. (АВ 03.11.2009 й. 1948-2-сон билан рўйхатга олинган МБ Бошқарувининг Қарорига мувофиқ киритилган кичик банд)

Кичик бизнес субъектларига ҳисобрақамлар ҳақ ундирилмасдан очилиши таъминланади.
Микромолиялаш, микрокредит, микроқарз ва микролизинг деганда нима тушунилади?

Ўзбекистон Республикасининг 2006 йил 15 сентябрдаги «Микромолиялаш тўғрисида»ги Қонунининг 3-моддасига мувофиқ, микромолиялаш микромолиявий хизматлар кўрсатувчи ташкилотларнинг қонун ҳужжатларида белгиланган миқдоридан ошмайдиган суммада микрокредит, микроқарз, микролизинг бериш, шунингдек микромолиявий хизматлар тўғрисидаги шартномага мувофиқ бошқа хизматлар кўрсатиш фаолиятидир.

Ушбу Қонуннинг 4-моддасига мувофиқ, микрокредит қарз олувчига тадбиркорлик фаолиятини амалга ошириш учун энг кам иш ҳақининг минг баравари миқдоридан ошмайдиган суммада тўловлилик, муддатлилик ва қайтариш шартлари асосида бериладиган пул маблағларидир.

Шунингдек, ушбу «Микромолиялаш тўғрисида»ги Қонуннинг 5-моддасига кўра, микроқарз микрокредит ташкилотлари томонидан жисмоний шахс бўлган қарз олувчига энг кам иш ҳақининг юз баравари миқдоридан ошмайдиган суммада муддатлилик ва қайтариш шартлари асосида, шартномада назарда тутилган ҳолларда эса тўловлилик шарти асосида ҳам бериладиган пул маблағларидир.

Мазкур Қонуннинг 6-моддасига асосан, микролизинг микромолиявий хизматлар кўрсатувчи ташкилот томонидан лизинг олувчининг топшириғига биноан учинчи тарафдан мол-мулк олиш ҳамда уни эгалик қилиш ва фойдаланиш учун лизинг олувчига шартномада белгиланган шартлар асосида ҳақ эвазига бериш назарда тутиладиган хизматдир.

Микролизинг тадбиркорлик фаолиятини амалга ошириш учун лизинг тўғрисидаги қонун ҳужжатларига мувофиқ энг кам иш ҳақининг икки минг баравари миқдоридан ошмайдиган суммада берилади.

Микромолиявий хизматлар кўрсатувчи ташкилотлар, микромолиявий хизматлар кўрсатиш қоидалари, микроомолиявий хизматлардан фойдаланиш бўйича буюртмани кўриб чиқиш тартиби.
Ўзбекистон Республикасининг 2006 йил 15 сентябрдаги «Микромолиялаш тўғрисида»ги Қонунининг 7-моддасига кўра, банклар, кредит уюшмалари, микрокредит ташкилотлари, ломбардлар ва бошқа кредит ташкилотлари микромолиявий хизматлар кўрсатувчи ташкилотлардир.

Мазкур Қонуннинг 8-моддасида эса микромолиявий хизматлар кўрсатиш қоидалари ёритилган бўлиб, микромолиявий хизматлар кўрсатиш қоидалари микромолиявий хизматлар кўрсатувчи ташкилотлар томонидан ушбу «Микромолиялаш тўғрисида»ги Қонунга мувофиқ белгиланиши кўрсатилган.

Шу билан бирга, микромолиявий хизматлар кўрсатиш қоидалари барчанинг танишиб чиқиши учун очиқ бўлиши ва микромолиявий хизматлар кўрсатиш шартларини, шунингдек микромолиявий хизматлар кўрсатиш миқдори, муддатлари ва ҳақи тўғрисидаги маълумотларни ўз ичига олиши керак.

«Микромолиялаш тўғрисида»ги Қонуннинг 12-моддасига асосан, микромолиявий хизматлар кўрсатувчи ташкилот буюртмани олганидан сўнг ўн иш куни ичида уни кўриб чиқиши ва микромолиявий хизматлар кўрсатиш тўғрисида ёки микромолиявий хизматлар кўрсатишни асослантирилган ҳолда рад этиш ҳақида қарор қабул қилиши шарт.

Буюртма микромолиявий хизматлар кўрсатувчи ташкилот томонидан кўриб чиқилаётганда қуйидагиларнинг таҳлили амалга оширилади:

буюртма берувчининг даромадлари етарлилигини аниқлаш;

буюртмада баён этилган маълумотларнинг бир-бирига зид бўлмаслиги;

микромолиявий хизматлар кўрсатувчи ташкилот олдидаги мажбуриятларни буюртма берувчи томонидан ўз вақтида бажариш имкониятининг мавжудлиги.

Микромолиявий хизматлар кўрсатиш асослантирилган ҳолда рад этилган тақдирда, микромолиявий хизматлар кўрсатувчи ташкилот буюртма берувчига бу ҳақда ёзма шаклда маълум қилиши шарт.

Ўзбекистон Республикаси Президентининг "Микрокредит банк акциядорлик тижорат банкининг тадбиркорлик субъектларини қўллаб-қувватлаш борасидаги фаолиятини янада кенгайтириш чора-тадбирлари тўғрисида”ги 10 ноябр 2008 йилдаги ПФ-4051 сонли фармонига асосан АТБ “Микрокредит банк” томонидан кўрсатилаётган молиявий хизматлар.

Дастлабки (бошланғич) сармояни шакллантиришга ажратиладиган микрокредитлар. 

-Бошланғич (старт) сармоясини шакллантириш учун;
-Бизнесни ривожлантиришга (кенгайтиришга) ва айланма маблағларни тўлдиришга;
-Имтиёзли микролизинг бўйича хизматлар кўрсатишга берилади.

Бошланғич (старт) сармоясини шакллантириш учун микрокредит энг кам ойлик иш хақининг 50 бараваригача миқдорда (5920 минг сўм) юридик шахс мақомига эга бўлмаган тадбиркорлик субъектлари учун;

энг кам ойлик иш хақининг 100 бараваригача миқдорда (11 840 минг сўм) микрофирмалар ва деҳқон хўжаликлари учун (юридик шахс мақомига эга бўлган);

энг кам ойлик иш ҳақининг 200 бараваригача миқдорда (2 648 минг сўм) фермер хўжаликлари учун берилади.

Микрокредитлар бизнесни ривожлантириш (кенгайтириш) ва айланма маблағларни тўлдириш учун кичик тадбиркорлик субъектларига (микрофирмалар, кичик корхоналар, деҳқон ва фермер хужаликларига) энг кам ойлик иш ҳақининг 500 бараваригача миқдорда (59 200 минг.сўм) берилади.

Имтиёзли микролизинг бўйича хизматлар кичик бизнес субъектларига энг кам ойлик иш хақининг 2000 бараваригача миқдорда (236 800 минг сўм) кўрсатилади.

Бошланғич (старт) сармоясини шакллантириш учун микрокредит 
18 ой муддатгача:

Янги ташкил этилган кичик тадбиркорлик субъектларига микрокредит бошланғич (старт) сармоясини шакллантириш учун улар кредит олиш учун давлат рўйхатидан ўтказилган кундан бошлаб 6 ой мобайнида буюртма тақдим этилганда берилади.

Микрокредитлар бизнесни ривожлантириш (кенгайтириш) ва айланма маблағларни тўлдириш учун кичик тадбиркорлик субъектларига (микрофирмалар, кичик корхоналар, дехкон ва фермер хужаликларига) 24 ой муддатгача;

Имтиёзли микролизинг буйича хизматлар кичик бизнес субъектларига 3 йил муддатгача берилади.
Бошланғич (старт) сармоясини шакллантириш учун микрокредит йиллик 3 фоиз ставка бўйича:
Микрокредитлар бизнесни ривожлантириш (кенгайтириш) ва айланма маблағларни тўлдириш учун Ўзбекистон Республикаси Марказий банкининг қайта молиялаштириш ставкаси 50%дан юқори бўлмаган фоиз ставкаси бўйича (йиллик 4.5 фоиз) берилади.
Имтиёзли микролизинг бўйича хизматлар курсатишга йиллик 5 фоиз ҳисобидан кўрсатилади.
Оилавий тадбиркорлик субъектлари ва тижорат банклари томонидан уларга ажратиладиган кредитлар тўғрисида.

Оилавий тадбиркорлик жисмоний шахсларнинг юридик шахс ташкил этмаган ҳолда амалга ошириладиган биргаликдаги фаолияти бўлиб, эр-хотин томонидан уларга биргаликдаги умумий мулк ҳуқуқи асосида тегишли бўлган умумий мол-мулк негизида амалга оширилади. Оилавий тадбиркорлик эр-хотиннинг ва уларга кўмаклашадиган оила аъзоларининг шахсий меҳнатига асосланади.

Оилавий тадбиркорлик субъекти қонун ҳужжатларида белгиланган тартибда эр-хотиндан қайсисининг номига рўйхатга олинган бўлса, у оилавий тадбиркорлик субъекти номидан ишни олиб боради.

Оилавий тадбиркорлик субъектларига бериладиган микрокредитлар миқдори энг кам ойлик иш ҳақининг 150 бараваригача бўлган миқдорини ташкил этади ва улар 
2 йилгача муддатга, қайтариш муддатини узайтириш ҳуқуқисиз берилади.

Микрокредитлардан фойдаланганлик учун фоиз миқдори Марказий банкнинг амалдаги қайта молиялаш ставкасининг 1/4 қисмини ташкил этади. 

Микрокредитларни қайтариш, 6 ойлик имтиёзли даврни кўзда тутган ҳолда, оилавий тадбиркорлик субъекти бошлиғи ва тижорат банки ўртасида тузиладиган кредит шартномасида белгиланган муддатларда амалга оширилади. Асосий қарзни қайтариш ва ҳисобланган фоизларни тўлаш кредит шартномасига илова қилинган жадвалга мувофиқ амалга оширилади.
Тижорат банклари томонидан шахсий ёрдамчи хўжаликларга қишлоқ хўжалиги маҳсулотларини етиштириш учун микрокредитлар бериш тартиби тўғрисида”ги Низомга мувофиқ, тижорат банклари томонидан микрокредитларнинг берилиш тартиби  
(2012 йил 20 мартдаги 2344-сон билан рўйхатдан ўтган)
Ушбу низом тижорат банклари томонидан шахсий ёрдамчи хўжаликларга қишлоқ хўжалиги маҳсулотларини етиштириш, шунингдек паррандачилик ва асаларичиликни ривожлантириш ҳамда ихчам иссиқхоналар ташкил этиш учун микрокредитлар бериш тартибини белгилайди.

Тижорат банклари томонидан шахсий ёрдамчи хўжаликларга қишлоқ хўжалиги маҳсулотларини етиштириш, шунингдек паррандачилик ва асаларичиликни ривожлантириш ҳамда ихчам иссиқхоналар қуриш учун микрокредитлар бериш қайтаришлик, тўловлилик, таъминланганлик, муддатлилик ва мақсадли фойдаланиш шартлари асосида амалга оширилади.

Шахсий ёрдамчи хўжалик деганда, шаҳарча, қишлоқ, овулларда яшовчи фуқароларга мерос қилиб қолдириладиган умрбод эгалик қилиш ҳуқуқи асосида уй-жой қуриш учун берилган участкаларнинг бир қисми-томорқада оила аъзоларининг шахсий меҳнати асосида оила эҳтиёжлари учун деҳқончилик ва чорвачилик маҳсулотларини етиштириш ҳамда оила эҳтиёжидан ортиқчасини деҳқон бозорларида сотиш билан шуғулланадиган оилавий хўжалик тушунилади. 

Шахсий ёрдамчи хўжаликларига қишлоқ хўжалиги маҳсулотларини етиштириш учун микрокредитлар миқдори энг кам иш ҳақининг 100 бараваригачани ташкил этади.

Ушбу микрокредитлар шартнома асосида қайтариш муддатини узайтириш ҳуқуқисиз:

мевали дарахтлар ва узум кўчатлари сотиб олиш учун бир йиллик имтиёзли давр билан 3 йилгача бўлган муддатга;

уруғликлар, минерал ўғитлар ва ўсимликларни кимёвий ҳимоя қилиш воситаларини сотиб олиш, ихчам иссиқхоналар ташкил этиш ҳамда паррандачилик ва асаларичиликни ривожлантириш учун олти ойлик имтиёзли давр билан 2 йилгача бўлган муддатга берилади.
Мазкур Низомга мувофиқ микрокредит мақсади кўрсатилган ҳолда кредит бериш ҳақида ариза;

маҳалла, қишлоқ, овул фуқаролар йиғини Кенгаши раиси томонидан имзоланган, белгиланган тартибда берилган санаси ва рақами қайд этилган ҳамда гербли муҳр билан тасдиқланган тавсиянома ва микрокредит олувчи шахсий ёрдамчи хўжалик юритувчи жисмоний шахсда томорқа участкаси мавжудлиги ҳамда унинг майдони кўрсатилган маълумотнома.

Шахсий ёрдамчи хўжалик юритувчи жисмоний шахс мазкур Низомда кўрсатилган тегишли ҳужжатларни топширишда ўзининг шахсини тасдиқловчи ҳужжатини кўрсатади ҳамда ундан нусха тақдим этади.

Қарз олувчилар микрокредитлар қайтарилишининг таъминоти сифатида тижорат банки филиалига қуйидаги таъминот турларидан бирини тақдим этишлари лозим:

мол-мулк гарови;

банк ёки суғурта компаниясининг кафолати;

учинчи шахс кафиллиги;

қарз олувчи томонидан олинган кредитни қайтармаслик хатарининг банк фойдасига суғурта қилинганлиги тўғрисидаги суғурта полиси.

Кредитнинг таъминоти сифатида мол-мулк гарови бўйича тузиладиган шартномалар қонунда назарда тутилган ҳолларда нотариал тасдиқланиши ва давлат рўйхатидан ўтказилиши лозим. 

Кафиллик банк фойдасига кафил ва қарз олувчи ўртасида ёзма шаклда 3 (уч) нусхада тузиладиган кафиллик шартномаси билан расмийлаштирилади. Ушбу шартноманинг охирги бетида кафил ва қарз олувчи имзоларидан кафиллик қабул қилинганлиги тўғрисида тижорат банк филиали бошқарувчиси томонидан имзоланган ва думалоқ муҳр қўйилган ёзув киритилади.
Микрокредит ажратиш ҳақида банк филиали микрокредит сўраб, мазкур Низомда белгиланган барча зарур ҳужжатлар илова қилинган ҳолда берилган ариза банкка келиб тушган кундан бошлаб, тижорат банки филиали кредит қўмитаси томонидан ушбу ариза бўйича қарор қабул қилиш муддати 3 иш кунидан ошмаслиги лозим.

Тижорат банки филиалининг кредит қўмитаси қарори микрокредитларни бериш ёки бермаслик учун асос бўлиб ҳисобланади. 

Микрокредит бериш асослантирилган ҳолда рад этилган тақдирда, тижорат банк аризачига бу ҳақда кейинги иш кунидан кечиктирмаган ҳолда ёзма шаклда маълум қилиши шарт.

Ёш оилаларга кредитлар ажратиш тартиби.
Ўзбекистон Республикаси Президентининг “Ёш оилаларни моддий ва маънавий қўллаб-қувватлашга доир қўшимча чора-тадбирлар тўғрисида” 2008 йил 18 майдаги ПФ-3878-сонли Фармонига асосан ишлаб чиқилган Адлия вазирлиги томонидан 2007 йил 18 июлда 1697-сон билан рўйхатга олинган “Тижорат банклари томонидан ёш оилаларга имтиёзли асосда кредитлар бериш тартиби тўғрисида”ги Низомга асосан микрокредитлар:

юридик шахс мақомига эга бўлмаган оилавий тадбиркорликни ташкил этиш учун;

микрофирмалар, кичик корхоналар, фермер хўжаликлари, шунингдек юридик шахс мақомига эга бўлган деҳқон хўжаликларига дастлабки (бошланғич) сармоясини шакллантириш учун;

Якка тартибдаги тадбиркорлик, микрофирмалар, кичик корхоналар, фермер ва деҳқон хўжаликларини кенгайтириш ва ривожлантириш учун ажратилади.

Ёш оила - ҳар бири 30 ёшдан ошмаган, биринчи марта расмий никоҳдан ўтган ёшлар киради;

Имтиёзли давр - кредит бўйича асосий қарзни қайтариш муддати кечиктирилган давр;

Микрокредит - ёш оилаларга энг кам ойлик иш ҳақининг 1000 бараваридан (118 400 минг сўм) ошмайдиган миқдорда тадбиркорлик фаолиятини амалга ошириш учун бериладиган пул маблағлари;

Ипотека кредити - ёш оилаларга сотиб олинаётган кўчмас мулкни гаровга олиш орқали уй-жой қуриш, реконструкция қилиш ва сотиб олиш учун бериладиган кредит;

Истеъмол кредити – жисмоний шахс (истеъмолчи)га унинг истеъмол эҳтиёжларини қондириш мақсадида товарлар (ишлар, хизматлар) сотиб олиш учун бериладиган кредит.

Кредит турлари :Ипотека; Истеъмол; Микрокредит

Ипотека кредитлари ёш оилаларга:

қонун ҳужжатларида белгиланган тартибда келишилган якка тартибдаги ва намунавий лойиҳа асосида, қурилишнинг белгиланган нормалари ва қоидаларига риоя қилган ҳолда якка тартибда уй-жой қуришга ва реконструкция қилишга;

якка тартибдаги уй-жойни ёки кўп квартирали уйдаги квартирани сотиб олишга.

“Ёш оила” истеъмол кредити ёш оилаларга уларнинг истеъмол эҳтиёжларини қондириш мақсадида товар ва хизматларга берилади.

Тижорат банклари томонидан ёш оилаларга бериладиган ипотека кредити кредит ресурслари манбасидан қатъи назар, қуйидаги миқдорларда берилади:

Якка тартибдаги уй-жойни қурилиши ва сотиб олиш учун - қонун ҳужжатларида белгиланган энг кам ойлик иш ҳақининг 3000 бараваригача (355 200 минг сўм);

Якка тартибдаги уй-жойни реконструкция қилиш, шунингдек кўп квартирали уйдаги квартирани сотиб олиш учун - қонун ҳужжатларида белгиланган энг кам ойлик иш ҳақининг 2500 бараваригача (296 000 минг сўм).

Микрокредит – ёш оилаларга энг кам ойлик иш ҳақининг 1000 бараваридан 
(118 400 минг сўм) ошмайдиган миқдорда тадбиркорлик фаолиятини амалга ошириш учун бериладиган пул маблағлари.

Ипотека кредитлари ёш оилаларга 15 йилдан кам бўлмаган муддатга берилади.

Бунда, ёш оилалар воситачилик ҳақини тўламасдан кредитни муддатидан олдин қайтариши ҳамда унга ҳисобланган фоизлар тўловини муддатидан олдин амалга ошириши мумкин.

Ёш оилаларга истеъмол кредитлари 3 йилгача муддатга берилади.

Ёш оилаларга микрокредитлар 2 йилгача муддатга берилади.

Ёш оилаларга ипотека, истеъмол ва микрокредитлар Ўзбекистон Республикаси Марказий банкининг қайта молиялаштириш ставкасидан юқори бўлмаган фоиз ставкаси бўйича (йиллик 9 фоиз) берилади.

Ёш оилалар томонидан банк бўлимларига микрокредит олиш учун қуйидаги ҳужжатларни тақдим этиш лозим:

буюртма

бизнес-режа, пул оқимлари прогнозини албатта кўрсатган ҳолда; 

микрокредитнинг қайтарилиши таъминланиши билан боғлиқ ҳужжатлар (гаров, кафолат хати), шу жумладан қонун ҳужжатларида белгиланган тартибда тўлдирилган бухгалтерия ва молиявий ҳисоботлар билан боғлиқ маълумотлари. 

Ипотека кредити ажратилиши учун зарур хужжатлар: 

Ёш оила уй-жой сотиб олиши учун аввало, банкка ўзининг ҳамда ўзи билан бирга яшайдиган оила аъзоларининг даромадлари тўғрисида охирги 12 ой учун доимий иш жойидан (доимий иш жойи мавжуд бўлганда) берилган маълумотномалар ёки кредит олувчи ва унинг оила аъзоларининг охирги 12 ой учун даромадлари тўғрисидаги декларацияларининг, уларнинг яшаш жойидаги давлат солиқ органи томонидан тасдиқланган нусхаларини, оиласи таркиби тўғрисида яшаш жойидан берилган маълумотномани ва шахсини тасдиқловчи ҳужжат нусхасини тақдим этиши етарли бўлади.

Ёш оилаларга ажратиладиган истеъмол кредитлари ажратилиши учун тақдим қилинадиган хужжатлар:
Фуқаро истеъмол кредитини олиш учун кредит буюртмасини, сотиб олинадиган товарнинг қийматини олдиндан тўлаш учун бўнак миқдорини (шартнома асосида) ва ўз даромадлари тўғрисидаги маълумотлар ҳамда таъминланганлик бўйича ҳужжатларни тижорат банкига тақдим этади.

Шахсий ёрдамчи ва деҳқон хўжаликларига чорвачиликни ривожлантириш учун имтиёзли мақсадли микрокредитлар бериш тартиби тўғрисида.

Шахсий ёрдамчи ва деҳқон хўжаликларига чорвачиликни ривожлантириш учун микрокредитлар ажратиш тартибини белгилаб берувчи Адлия вазирлиги томонидан 2006 йил 
2 майда 1568-сон билан рўйхатга олинган «Тижорат банклари томонидан шахсий ёрдамчи ва деҳқон хўжаликларига чорвачиликни ривожлантириш учун имтиёзли мақсадли микрокредитлар бериш тартиби тўғрисида Низом».

Мазкур Низомга асосан шахсий ёрдамчи ва деҳқон хўжаликларига тижорат банкларининг ўз маблағлари ҳисобидан чорвачиликни ривожлантириш учун бериладиган имтиёзли мақсадли микрокредитлар миқдори энг кам ойлик иш ҳақининг 80 бараваригачани ташкил этади.

Ушбу микрокредитлар шартнома асосида 3 йилгача бўлган муддатга, қайтариш муддатини узайтириш ҳуқуқисиз берилади.

Ушбу микрокредитлар чорвачиликни ривожлантириш учун қарз олувчининг хоҳишига кўра пул ўтказиб бериш йўли билан ёки нақд пул шаклида берилади.

Тижорат банклари ўз маблағлари ҳисобидан ажратилган микрокредитлардан фойдаланганлик учун фоиз ставкаси миқдори Марказий банкнинг қайта молиялаш ставкаси даражасидан юқори бўлмаган миқдорда белгиланади.

Микрокредитлар фақат кам таъминланган оилаларга берилади. Шахсий ёрдамчи ва деҳқон хўжаликларини кам таъминланган оилалар сифатида эътироф этиш қонунчиликда белгиланган тартибда амалга оширилади.

Чорвачиликни ривожлантириш учун кам таъминланган оилаларга микрокредитлар ажратишга маҳалла, қишлоқ, овул фуқаролар йиғини Кенгашлари тавсияномалари асос бўлиб хизмат қилади.

Маҳалла, қишлоқ, овул фуқаролар йиғинининг Кенгашлари томонидан чорвачиликни ривожлантириш учун банк томонидан кредит берилиши тўғрисидаги тавсияномада шахсий ёрдамчи хўжалиги ёки деҳқон хўжалигида қорамол боқиш учун шароит мавжудлиги, ушбу оила кам таъминланган оила эканлиги, унинг таркибида доимий иш жойига эга бўлмаган оила аъзолари мавжудлиги алоҳида таъкидланиши лозим. Тавсиянома маҳалла, қишлоқ, овул фуқаролар йиғини Кенгашининг раиси томонидан имзоланиб, гербли муҳр қўйилган бўлиши лозим.

Ўзбекистон Республикаси Вазирлар Маҳкамасининг 2000 йил 19 майдаги «Тижорат банкларининг кичик тадбиркорликни ривожлантиришда қатнашишини рағбатлантиришга доир қўшимча чора-тадбирлар тўғрисида»ги 195-сонли қарори билан тасдиқланган “Тижорат банклари томонидан кичик тадбиркорлик субъектлари, деҳқон ва фермер хўжаликларини Имтиёзли кредитлаш жамғармаси маблағлари ҳисобидан кредитлаш тартиби тўғрисида Низом” га асосан кредитлар бериш тартиби тўғрисида. 

Кредитлар кичик тадбиркорлик субъектлари, деҳқон ва фермер хўжаликларига қуйидаги мақсадларга берилади:

ишлаб чиқариш биноларини қуриш, техника билан жиҳозлаш ва реконструкция қилиш;

машиналар, асбоб-ускуналар, жиҳозлар, инвентарлар, уруғлик, мол ва паррандалар сотиб олиш;

хом ашё ва материаллар, шу жумладан чорва моллари учун омухта ем, озуқа, ветеринария препаратлари, ўсимликларни ҳимоя қилишнинг кимёвий воситалари, минерал ўғитлар, ёнилғи-мойлаш материаллари учун ва экин майдонларига ишлов бериш бўйича механизациялаштирилган хизматлар сотиб олиш.

Жамғарма маблағлари ҳисобидан кредитларнинг тамакичилик ва алкоголли маҳсулот ишлаб чиқариш, илгари олинган кредитларни ёки бошқа ҳар қандай қарзларни узишга, ишлаб чиқариш мақсадида фойдаланилмайдиган шахсий мол-мулк сотиб олишга берилиши мумкин эмас.

Тартиби, муддати ва фоизлари:

хом ашё ва материаллар, ярим тайёр маҳсулотлар ҳамда бошқа ишлаб чиқариш захиралари харид қилиш учун зарур бўлган айланма маблағларни тўлдиришга кредитлар кичик тадбиркорлик субъектларига, қоидага кўра, 1 йил муддатгача берилади; 

қишлоқ хўжалиги ишлаб чиқаришини ташкил этиш учун айланма маблағларни тўлдиришга кредитлар фермер хўжаликларига, шунингдек юридик шахс бўлган деҳқон хўжаликларига, қоидага кўра, камида 2 йил муддатга берилади;

инвестиция лойиҳаларини маблағ билан таъминлаш учун кредитлар барча кичик тадбиркорлик субъектларига, шу жумладан юридик шахс бўлган фермер ва деҳқон хўжаликларига тўлов муддатини кечиктириш ҳуқуқисиз 5 йилгача муддатга берилиши мумкин. 

Банклар инвестиция мақсадлари учун берилган кредитлар бўйича имтиёзли даврни белгилаши мумкин.

Жамғарма маблағлари ҳисобидан берилган кредитлардан фойдаланганлик учун фоиз ставкаси миқдори Ўзбекистон Республикаси Марказий банкининг қайта молиялаш бўйича кредит берилган кундаги белгиланган ставкасининг 50 фоизидан ортиқ бўлмаган миқдорда (бугунги кунда йиллик 4.5 фоизни ташкил этади) белгиланади.

Тақдим этиладиган ҳужжатлар рўйхати:

Кичик бизнес субъектлари банк бўлимларига кредит олиш учун қуйидаги ҳужжатларни тақдим этишлари лозим:

кредит буюртманомаси;

бизнес-режа, пул оқимлари прогнозини албатта кўрсатган ҳолда; 

кредитнинг қайтарилиши таъминланиши билан боғлиқ ҳужжатлар (гаров, кафолат хати), шу жумладан қонун ҳужжатларида белгиланган тартибда тўлдирилган бухгалтерия ва молиявий ҳисоботлар маълумотлари. 

Кредит ҳужжатларини кўриб чиқиш муддати:

Кичик бизнес субъектларининг кредит беришни сўраб берган аризаси зарурий ҳужжатлар илова қилиб берилгандан кейин банк томонидан уни кўриб чиқиб қарор қабул қилиш муддати банк филиали учун: 

Тадбиркорлар аризаларини кўриб чиқиш муддати 3 иш куни;

Таълим кредит тўғрисида

Ўзбекистон Республикаси Вазирлар Маҳкамасининг 2001 йил 26 июлдаги 318-сонли қарори билан тасдиқланган «Олий ўқув юртларида тўлов-контракт асосида ўқиш учун таълим кредитлари бериш тўғрисида Низом» Уз.Рес олий ўқув юртларида тўлов кантракт асосида ўқиш учун тижорат банклари томонидан таълим кредитлари бериш ва уларни қайтариш тартибини белгилайди.

Тижорат банклари томонидан таълим кредитлари бериш уларни қайтаришлик, тўловлилик, муддатлилик ва улардан мақсадли фойдаланиш шартлари асосида амалга оширилади.

Таълим кредитлари тижорат банклари томонидан олий таълим муассасаларининг кундузги бўлимларига тўлов-кантракт асосида қабул қилинган Ўзбекистон Республикаси фуқароси бўлган талабаларнинг ўқиши учун талабаларнинг ўзларига, уларнинг ота-оналарига ёки васийларига берилиши мумкин.

Таълим кредитлари Олий таълим муассасаларида ўқиш даври ҳисобга олинган ҳолда, бакалавриатга ўқишга қабул қилинган талабаларга 10 йилгача, магистратурага ўқишга қабул қилинган талабаларга 5 йилгача бўлган муддатга берилади.

Тижорат банклари томонидан берилган таълим кредитлари бўйича

Чин етимларга, «Меҳрибонлик уйлари»да тарбияланганларга ҳамда болаликдан биринчи ва иккинчи гуруҳ ногиронларига фоизсиз;

Талабаларнинг қолган тоифаларига – Марказий банкнинг амалдаги қайта молиялаш ставкасидан юқори бўлмаган ўзгарувчи фоиз ставкалари белгиланади.

Бунда кам таъминланган оилалардан бўлган талабалар учун кредит бўйича ҳисобланган фоизларнинг 50 фоизи туман иш билан таъминлашга кўмаклашиш давлат жамғармаси маблағлари ҳисобидан тўланади.

Талаба муддатли ҳарбий хизматни ўтаётган даврда таълим кредитлари учун фоиз ставкалари ҳисобланмайди.

Кўрсатиб ўтилган имтиёзга хуқуқли бўлган оилалар Кам таъминланган оилаларни ҳисобга олиш ва уларга моддий ёрдам тайинлаш ва беришнинг амалдаги тартибига мувофиқ (Вазирлар Маҳкамасининг 1994 йил 24 августдаги 434-сон қарорига илова) фуқароларнинг ўзини ўзи бошқариш органлари томонидан аниқланади.

Таълим кредитлари учун фоизларни ҳисоблаш ва тўлаш таълим муассасасига ўтказилган сумма берилган вақтдан, асосий қарзни қайтариш эса талаба томонидан олий таълим муассасасида ўқишнинг таълимнинг ушбу тури учун расмий белгиланган муддати тугаллангандан сўнг, айрим курсларда такроран ўқиш муддати ҳисобга олинмасдан, уч ой ўтгандан сўнг бошланади. Талаба муддатли ҳарбий хизматни ўтаётган даврда таълим кредитлари учун фоиз ставкалари ҳисобланмайди.

Тадбиркорлик субъектларига кейинги йилларда берилган имтиёзлар:

Ўзбекистон Республикаси Президентининг “2011-2015 йилларда республика молия-банк тизимини янада ислоҳ қилиш ва барқарорлигини ошириш ҳамда юқори халқаро рейтинг кўрсаткичларига эришишнинг устувор йўналишлари тўғрисида” 2010 йил 
26 ноябрдаги ПҚ–1438-сонли қарори асосан Тижорат банклари ихтиёрига ўтган банкрот-корхоналарнинг мулки негизида ташкил этилган хўжалик субъектларига стратегик инвесторларга сотилган вақтдан бошлаб уч йил мобайнида Ўзбекистон Республикаси Президентининг 2008 йил 19 ноябрдаги Ф-4010-сонли фармойиши 2-бандида назарда тутилган солиқ имтиёзларидан фойдаланиш ҳуқуқига эга эканлиги;

Республикада ишлаб чиқарилмайдиган ҳамда Вазирлар Маҳкамаси томонидан тасдиқланадиган рўйхатлар бўйича ишлаб чиқаришни модернизация қилиш ва кенгайтириш учун олиб келинадиган хом ашё, материаллар ва бутловчи қисмлар 
2011 йилнинг 1 январидан бошлаб 2 йил муддатга божхона тўловлари тўлашдан (божхона расмийлаштируви йиғимларидан ташқари) озод этилганлиги қайд этилган.

Ўзбекистон Республикаси Президентининг 2011 йил 24 августдаги “Кичик бизнес ва хусусий тадбиркорликни янада ривожлантириш учун қулай ишбилармонлик муҳитини шакллантиришга доир қўшимча чора-тадбирлар тўғрисида” ПФ-4354-сонли Фармонига асосан Тижорат банкларининг тадбиркорлик субъектларига нисбатан банк фаолиятининг янада очиқлигини ошириш ва либераллаштириш мақсадида:

2011 йил 1 сентябрдан кичик бизнес субъектларидан тижорат банкларида миллий валютада ҳисоб рақами очганлик учун тўлов ундиришни бекор қилинди;

тижорат банклари томонидан кичик бизнес ва хусусий тадбиркорлик субъектларининг келишилган ҳажмда кредитлар ажратиш ҳақидаги аризаларини кўриб чиқиш муддатини уч банк иш кунидан ошмайдиган муддат билан чекланди;

хўжалик субъектлари томонидан савдо ва сервис соҳасида харид қилинадиган товар (иш, хизмат)лар учун корпоратив пластик карталардан фойдаланган ҳолда тўловларни амалга оширишда тўлов терминаллари чекларини бирламчи бухгалтерлик ҳужжатларига тенглаштирилди;

кичик бизнес ва хусусий тадбиркорлик субъектларига банк муассасаларига энг кам иш ҳақининг йигирма баробари миқдоригача бўлган нақд пул тушумини мустақил топшириш ҳуқуқини берилди.

Ўзбекистон Республикаси Президентининг 2012 йил 18 июлда қабул қилинган “Ишбилармонлик муҳитини янада тубдан яхшилаш ва тадбиркорликка янада кенг эркинлик бериш чора-тадбирлари тўғрисида”ги ПФ-4455-сонли Фармонга мувофиқ тижорат банклари томонидан тижорат банкларида ҳисобрақам очиш учун имзо намуналарини нотариал тасдиқлаш, шунингдек кичик бизнес субъектлари – микрофирмаларнинг имзо намуналари карточкасида иккинчи имзо (бош бухгалтер имзоси) бўлиши талабини бекор қилинди;

ваколатли тижорат банклари томонидан экспорт-импорт шартномаларини рўйхатга олиш ишларини 8 иш соати давомида амалга оширишни йўлга қўйилди;

тижорат банкларига, тўловларни электрон шаклда амалга оширувчи кичик тадбиркорлик субъектларининг ҳисобварақларига хизмат кўрсатганлик учун ундириладиган тўлов миқдорини камида 20 фоизга камайтирилди;

хўжалик юритувчи субъектларнинг банк ҳисобварақларига солиқлар ва бошқа мажбурий тўловлардан қарздорлик бўйича суд қарорига асосан суд ижрочилари томонидан тегишли талабнома қуйилган тақдирда, айнан шу  қарздорлик бўйича солиқ органлари томонидан қуйилган инкассо талабномаларини ижро учун қабул қилиш тўхтатилди.
Ўзбекистон Республикаси Президентининг “Ўзбекистон республикасида инвестиция иқлими ва ишбилармонлик муҳитини янада такомиллаштиришга доир қўшимча чора-тадбирлар тўғрисида”ги 2014 йил 7 апрелдаги ПФ-4609-сонли Фармонига асосан;

Солиқ ва бошқа мажбурий тўловларни амалга оширилишида банк хизматлари учун тўлов олиш амалиётини бекор қилиш. 
Тадбиркорлик субъектлари томонидан ўз ҳисобварақларидан Ўзбекистон Республикаси Давлат бюджетига солиқ ва бошқа мажбурий тўловларни амалга оширилишида банк хизматлари учун тўлов олиш амалиётини бекор қилиш белгилаб қўйилди. Бу эса тадбиркорнинг молиявий харажатларини қисқартиради. Яъни ушбу тўловлар бўйича Дебет оборотидан хизмат хақи ўндирилмаслиги;

Фақат суднинг тегишли қарорига асосан ҳисобварақлар бўйича операциялар тўхтатилиши. Хўжалик юритувчи субъектлар томонидан солиқ ва молиявий ҳисоботларни тақдим этмаслик ёки улар кўрсатилган манзилда мавжуд бўлмаган тақдирда, солиқ идоралари томонидан фақатгина суднинг тегишли қарорига асосан хўжалик субъектларининг банк ҳисобварақлари бўйича операциялар тўхтатилиши белгилаб қўйилди. Бу ҳолат ҳам ташкилот томонидан бир томонлама мижознинг ҳуқуқларини чеклаб қўйишдан ҳимоя қилади. 
Кичик корхоналар ишчиларининг чекланган ўртача йиллик сони 2 баробарга оширилди Мазкур Фармонга мувофиқ 2014 йилнинг 1 июлидан бошлаб саноатнинг кўп меҳнат талаб қиладиган айрим тармоқлари бўйича кичик корхоналар ишчиларининг чекланган ўртача йиллик сони 2 баробарга оширилди.

Булар, Қурилиш материаллари, енгил ва озиқ-овқат саноати корхоналари бўлиб, ушбу корхоналарда ходимларнинг ўртача йиллик сони 200 нафаргача бўлганида ҳам кичик тадбиркорлик субъектлари сифатида, уларга берилган имтиёзлардан фойдаланиш имконияти яратилди

2014 йилнинг 4 декабрида қабул қилинган № ЎРҚ-379 сонли Ўзбекистон Республикаси Қонунига асосан Солиқ кодексининг 375 моддасига киритилган ўзгартиришга асосан Касб-ҳунар коллежлари битирувчиларга бериладиган солиқ имтиёзи.
Касб-ҳунар коллежлари битирувчилари ўқишни тамомлаганидан ўн икки ой мобайнида давлат рўйхатидан якка тартибдаги тадбиркор сифатидан ўтса, 6 ой муддатга ягона солиқ тўловидан озод этилади. 

Шунингдек давлат рўйхатидан ўтган кундан 12 ой давомида фаолиятини тўхтадган ҳолда, ўтган давр учун солиқлар тўлиқ ўндирилади. 
PAGE  
2

